ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
ՀՀ կառավարության «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություններ կատարելու մասին» որոշման նախագծի ընդունումը անհրաժեշտ է 2022 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարումն ապահովելու և ֆինանսական միջոցների վերաբաշխման անհրաժեշտությամբ, և ՀՀ տարածքային կառավարման և ենթակառուցվածքների նախարարությանը 2022 թվականի պետական բյուջեով հատկացված միջոցներից 3,032,320.2 հազար դրամը հատկացնել ՀՀ պաշտպանության նախարարությանը` ոչ ֆինանսական ակտիվների գծով 2022 թվականի պետական բյուջեով նախատեսված լրացուցիչ ծախսերի ֆինանսավորման նպատակով։
2. Ընթացիկ վիճակը և խնդիրները
Նախագծի ընդունումը պայմանավորված է 2022 թվականի ՀՀ պետական բյուջեի 1049՝ «Ճանապարհային ցանցի բարելավում» ծրագրի 21001՝ «Պետական նշանակության ավտոճանապարհների հիմնանորոգում» միջոցառմամբ նախատեսված՝ 
Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ108+400 - կմ126+100 հատվածի հիմնանորոգման (ՏԿԵՆ-ՀԲՄԱՇՁԲ-2021/8Շ), Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ150+700 - կմ167+600 հատվածի հիմնանորոգման (ՏԿԵՆ-ՀԲՄԱՇՁԲ-2021/9Շ-1), Մ-3, Թուրքիայի սահման-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ97+020-կմ104+700 հատվածի հիմնանորոգման (ՏԿԵՆ-ՀԲՄԱՇՁԲ-2021/31Շ), Հ-3, Երևան (Ջրաշխարհ, Մ-4-ի հետ հատման տեղ) - Գառնի -Գեղարդի վանք հանրապետական նշանակության ավտոճանապարհի կմ27+500-կմ33+500 հատվածի հիմնանորոգման (ՏԿԵՆ-ՀԲՄԱՇՁԲ-2021/1Շ-2), Հ-13, /Մ-3/ (Վաղարշապատ) - Մասիս - /Մ-2/ հանրապետական նշանակության ավտոճանապարհի կմ10+300 - կմ15+300 հատվածի հիմնանորոգման (ՃԴ-ԲՄԱՇՁԲ-2021/1Շ-1), Հ-30, /Մ-4/ - Ճամբարակ - /Մ-14/ հանրապետական նշանակության ավտոճանապարհի կմ0+000-կմ11+000 հատվածի հիմնանորոգման (ՏԿԵՆ-ՀԲՄԱՇՁԲ-2021/22Շ), Հ-32, /Մ-1/ (Գյումրի) - Կապս - Ամասիա - /Մ-1/ հանրապետական նշանակության ավտոճանապարհի կմ 20+900-կմ 22+700 և կմ 23+000-կմ 31+200 հատվածների հիմնանորոգման (ՏԿԵՆ-ՀԲՄԱՇՁԲ-2021/2Շ-1), Հ-43, /Մ-2/ - Գնդեվազ - Ջերմուկ – Արցախի Հանրապետության սահման հանրապետական նշանակության ավտոճանապարհի կմ0+000-ում ջրահեռացման ապահովման, կմ0+900-ում փլուզված հատվածի և կմ18+250 – կմ18+360 նստվածքային հատվածի վերականգնման (ՏԿԵՆ-ԳՀԱՇՁԲ-2022/9Շ), Հ-45, /Մ-2/-Շաքի-Սիսան-Դաստակերտ-Ցողունի հանրապետական նշանակության ավտոճանապարհի կմ14+590-կմ25+900 հատվածի հիմնանորոգման (ՏԿԵՆ-ՀԲՄԱՇՁԲ-2021/14Շ), Հ-46, /Մ-2/-Տաթև-Աղվանի-/Մ-2/(Սյունիք) հանրապետական նշանակության ավտոճանապարհի կմ37+500-կմ55+000 հատվածի հիմնանորոգման (ՏԿԵՆ-ՀՄԱԱՇՁԲ-2021/3Շ), Հ-46, /Մ-2/-Տաթև-Աղվանի-/Մ-2/(Սյունիք) հանրապետական նշանակության ավտոճանապարհի կմ55+000-կմ68+000 հատվածի հիմնանորոգման (ՏԿԵՆ-ՀՄԱԱՇՁԲ-2021/2Շ), Հ-75, Մ-9-Իսահակյան-Գյումրի-Մ-7 հանրապետական նշանակության ավտոճանապարհի կմ23+250 - կմ37+500 և կմ45+300 - կմ60+200 հատվածների հիմնանորոգման (ՏԿԵՆ-ՀԲՄԱՇՁԲ-2022/2Շ-2), Հ-93, /Հ-75/ - Երերույքի տաճար հանրապետական նշանակության ավտոճանապարհի կմ 0+000-կմ 2+700 հատվածի հիմնանորոգման (ՃԴ-ԲՄԱՇՁԲ-2021/4Շ-2), Տ-1-65, /Մ-1/ - Ներքին Բազմաբերդ (Տ-1-60) ավտոճանապարհի կմ1+300 – կմ1+400 հատվածի հիմնանորոգման (ՏԿԵՆ-ՀԲՄԱՇՁԲ-2022/24Շ-3), Տ-2-62, /Հ-8/ (Այգավան) - /Հ-11/ (Եղեգնավան) ավտոճանապարհի կմ0+100 - կմ3+000 հատվածի հիմնանորոգման և կմ0+100-ից դեպի Այգավան ուղեանցի /Մ-2 միջպետական նշանակության ավտոճանապարհի վրայի ուղեանց/ և մոտեցումների նորոգման (ՃԴ-ԲՄԱՇՁԲ-2021/3Շ-4), Տ-7-42, /Մ-7/ (Գյումրի) – Հացիկ – Կարմրաքար (Տ-7-45) ավտոճանապարհի կմ0+000-կմ 4+000 հատվածի հիմնանորոգման (ՏԿԵՆ-ՀԲՄԱՇՁԲ-2021/10Շ-2), Տ-7-48, Գյումրի (Տ-7-58) - Արևիկ – Այգեբաց - Վարդաքար - /Հ-21/ մարզային նշանակության ավտոճանապարհի կմ10+900 - կմ16+200 հատվածի հիմնանորոգման (ՏԿԵՆ-ՀԲՄԱՇՁԲ-2021/32Շ), Տ-10-16, /Հ-64/ - Քոլագիրի ճամբար ավտոճանապարհի կմ0+000 - կմ1+700 հատվածի հիմնանորոգման (ՏԿԵՆ-ՀԲՄԱՇՁԲ-2022/24Շ-5), Հ-46(Քաշունի գյուղի խաչմերուկից)-Բարձրավան ավտոճանապարհի կառուցման (ՏԿԵՆ-ՀՄԱԱՇՁԲ-2022/1Շ), Տանձավեր-Շուռնուխ ավտոճանապարհի կառուցման (ՏԿԵՆ-ՀՄԱԱՇՁԲ-2022/2Շ), Մ- 3, Թուրքիայի սահման-Մարգարա-Վանաձոր-Տաշիր-Վրաստանի սահման կմ144+020-ում գտնվող կամրջի հիմնանորոգման (ՏԿԵՆ-ՀԲՄԱՇՁԲ-2021/30Շ) աշխատանքների համար նախատեսված ֆինանսական միջոցներից առաջացած մնացորդը, այդ թվում ՀՀ կառավարության 2011 թվականի հունիսի 23-ի N 879-Ն որոշման 8-րդ հավելվածի հիման վրա մի շարք պայմանագրերում ներառված չնախատեսված աշխատանքների և ծախսերի համար նախատեսված պահուստային միջոցների չօգտագործված մասը, ինչպես նաև Հ-12, Մասիսի տրանսպորտային հանգույց - Մասիս - Ռանչպար - Արաքս - Ջրառատ - /Մ-3/ հանրապետական նշանակության ավտոճանապարհի կմ0+000 - կմ9+500 հատվածի և Հ-13, /Մ-3/ (Վաղարշապատ) - Մասիս - /Մ-2/ հանրապետական նշանակության ավտոճանապարհի կմ10+300 - կմ15+300 հատվածի հիմնանորոգման (ՃԴ-ԲՄԱՇՁԲ-2021/1Շ-1), Հ-36, /Մ-4/ (Իջևան) - Նավուր - Բերդ - Այգեպար հանրապետական նշանակության ավտոճանապարհի կմ 5+600-կմ 42+100 հատվածի հիմնանորոգման (ՃԴ-ԲՄԱՇՁԲ/2021/2Շ-1) աշխատանքների 2022 թվականի դեկտեմբերի 1-ի դրությամբ չկատարված մասի գումարները ՀՀ պետական բյուջեյով նախատեսված այլ ծրագրերին ուղղելու, իսկ
Մ-2, (Սյունիք) /Մ-2/ - Աղվանի- Տաթև - /Մ-2/ միջպետական նշանակության ավտոճանապարհի Վերին Խոտանանը շրջանցող ճանապարհահատվածի կառուցում (I փուլ) (ՏԿԵՆ-ՀՄԱԱՇՁԲ-2022/14Շ), Տ-1-15, /Հ-21/ - Ծաղկահովիտ ավտոճանապարհի կմ0+000 - կմ1+300 հատվածի հիմնանորոգման (ՏԿԵՆ-ՀԲՄԱՇՁԲ-2022/24Շ-2), Տ-1-52, /Հ-21/ - Գեղաձոր ավտոճանապարհի կմ0+000-կմ1+600 հատվածի հիմնանորոգման (ՏԿԵՆ-ՀԲՄԱՇՁԲ-2022/24Շ-2) ընթացքում ի հայտ եկած մի շարք հանգամանքների պատճառով 2022 թվականին իրականացվելիք աշխատանքների չկատարված մասը 2023թ. տեղափոխելու, չկատարված աշխատանքների համար կատարման նոր ժամկետ սահմանելու անհրաժեշտությամբ։
Մասնավորապես՝
1) ՀՀ տարածքային կառավարման և ենթակառուցվածքների նախարարության և «ՎՄՎ Քամփնի» սահմանափակ պատասխանատվությամբ ընկերության միջև 2022 թվականի հուլիսի 14-ին կնքված թիվ ՏԿԵՆ-ՀՄԱԱՇՁԲ-2022/14Շ պայմանագրով նախատեսվել է իրականացնել Մ-2, (Սյունիք) /Մ-2/ - Աղվանի- Տաթև - /Մ-2/ միջպետական նշանակության ավտոճանապարհի Վերին Խոտանանը շրջանցող ճանապարհահատվածի կառուցման 1-ին փուլի աշխատանքները։
Պայմանագրով 2022 թվականին իրականացվելիք աշխատանքների կատարման համար սահմանվել է 150 օրյա ժամկետ, բայց ոչ ուշ քան 2022 թվականի նոյեմբերի 30-ը: Աշխատանքների մեկնարկից հետո Կապալառուն ձեռնարկել է հնարավոր բոլոր միջոցները, որպեսզի աշխատանքները կատարվեն և ավարտվեն սահմանված ժամկետում, սակայն տվյալ ճանապարհահատվածի ծրագիծը հատող մայրուղային գազատարի տեղափոխման աշխատանքների ձգձգման պատճառով ընկերությունը հնարավորություն չունեցավ ամբողջությամբ ավարտել պայմանագրով նախատեսված աշխատանքները, ուստի ներկայացված նախագծով նախատեսվում է «ՎՄՎ Քամփնի» սահմանափակ պատասխանատվությամբ ընկերության հետ 2022 թվականի հուլիսի 14-ին կնքված թիվ ՏԿԵՆ-ՀՄԱԱՇՁԲ-2022/14Շ պայմանագրում՝ պայմանագրի 3.1.2-րդ կետի պահանջներին համապատասխան աշխատանքների չկատարված մասի համար սահմանելով նոր ժամկետ՝ 2023 թվականին աշխատանքների կատարման համար ֆինանսական միջոցներ նախատեսվելու դեպքում Կողմերի միջև կնքվող համաձայնագիրն ուժի մեջ մտնելու օրվանից հաշված 20 օր, չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 4-րդ ենթակետի պահանջները և թիվ ՏԿԵՆ-ՀՄԱԱՇՁԲ-2022/14Շ պայմանագրի 6.2-րդ կետով նախատեսված տույժը։
2) ՀՀ տարածքային կառավարման և ենթակառուցվածքների նախարարության և «Լիլիթ-87» սահմանափակ պատասխանատվությամբ ընկերության հետ 2022 թվականի սեպտեմբերի 29-ին կնքված թիվ ՏԿԵՆ-ՀԲՄԱՇՁԲ-2022/24Շ-2 պայմանագրով նախատեսվել է իրականացնել Տ-1-15, /Հ-21/ - Ծաղկահովիտ ավտոճանապարհի կմ0+000 - կմ1+300 և Տ-1-52, /Հ-21/ - Գեղաձոր ավտոճանապարհի կմ0+000-կմ1+600 հատվածի հիմնանորոգման աշխատանքները։
Կողմերի միջև 2022 թվականի նոյեմբերի 14-ին կնքված թիվ 1 համաձայնագրով սահմանվեց 2022 թվականին իրականացվող աշխատանքների ծավալը և դրանց իրականացման համար տրամադրվեց 40 օրյա ժամկետ, բայց ոչ ուշ քան 2022 թվականի դեկտեմբերի 15-ը։ 
Աշխատանքների մեկնարկից հետո Կապալառուն ձեռնարկել է հնարավոր բոլոր միջոցները, որպեսզի աշխատանքները կատարվեն և ավարտվեն սահմանված ժամկետում և աշխատանքների շուրջ 99 տոկոսը կատարվել են, սակայն եղանակային անբարենպաստ պայմանների հանգամանքով պայմանավորված 2022 թվականին նախատեսված որոշ աշխատանքներ այլևս հնարավոր չէ իրականացնել, հետևաբար ներկայացված նախագծով նախատեսվում է «Լիլիթ-87» սահմանափակ պատասխանատվությամբ ընկերության հետ 2022 թվականի սեպտեմբերի 29-ին կնքված թիվ ՏԿԵՆ-ՀԲՄԱՇՁԲ-2022/24Շ-2 պայմանագրում՝ պայմանագրի 3.1.2-րդ կետի պահանջներին համապատասխան աշխատանքների չկատարված մասի համար սահմանելով նոր ժամկետ՝ 2023 թվականին աշխատանքների կատարման համար ֆինանսական միջոցներ նախատեսվելու դեպքում Կողմերի միջև կնքվող համաձայնագիրն ուժի մեջ մտնելու օրվանից հաշված 15 օր՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 4-րդ ենթակետի պահանջները և թիվ ՏԿԵՆ-ՀԲՄԱՇՁԲ-2022/24Շ-2 պայմանագրի 6.2-րդ կետով նախատեսված տույժը։
Նախագծով նախատեսվում է նաև 
«Ա.Ա.Բ. Պրոյեկտ» և «Խաչհար» սահմանափակ պատասխանատվությամբ ընկերությունների կողմից համապատասխանաբար իրականացվող Հ-12, Մասիսի տրանսպորտային հանգույց - Մասիս - Ռանչպար - Արաքս - Ջրառատ - /Մ-3/ հանրապետական նշանակության ավտոճանապարհի կմ0+000 - կմ9+500 հատվածի և Հ-13, /Մ-3/ (Վաղարշապատ) - Մասիս - /Մ-2/ հանրապետական նշանակության ավտոճանապարհի կմ10+300 - կմ15+300 հատվածի հիմնանորոգման և Հ-36, /Մ-4/ (Իջևան) - Նավուր - Բերդ - Այգեպար հանրապետական նշանակության ավտոճանապարհի կմ 5+600-կմ 42+100 հատվածի հիմնանորոգման համար 2022 թվականին նախատեսված աշխատանքների, սակայն 2022 թվականի դեկտեմբերի 1-ի դրությամբ չկատարված աշխատանքների գումարն ուղղել ՀՀ պետական բյուջեյով իրականացվող այլ ծրագրերի ֆինանսավորմանը։ 
Նախագծով նշված նվազեցումները նախատեսվում է ՀՀ պաշտպանության նախարարության «1169. ՀՀ պաշտպանության ապահովում» ծրագրի «31001. ՀՀ պաշտպանության նախարարության շենքային պայմանների բարելավում» միջոցառման շրջանակներում 2022 թվականի պետական բյուջեով չնախատեսված ծախսերի ֆինանսավորման նպատակով հատկացնել 3.0 մլրդ դրամ՝ բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով։
3. Առաջարկվող կարգավորման բնույթը
Նախագծի ընդունման նպատակն է մի շարք ճանապարհաշինական կազմակերպությունների կողմից 2022 թվականին կատարված աշխատանքների համար նախատեսված գումարի մնացորդն ուղղել ՀՀ պետական բյուջեյով իրականացվող այլ ծրագրերի ֆինանսավորմանը, իսկ ճանապարհաշինական մի շարք կազմակերպություններին տրամադրել նոր ժամկետ՝ 2022 թվականին նախատեսված, սակայն չկատարված աշխատանքները 2023 թվականին ավարտելու համար:
Նախագծով առաջարկվում է Հայաստանի Հանրապետության 2022 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների համար ՀՀ տարածքային կառավարման և ենթակառուցվածքների նախարարությանը հատկացված միջոցներից   3,032.3 մլն դրամն ուղղել ՀՀ պետական բյուջեյով իրականացվող այլ ծրագրերի ֆինանսավորմանը:
Որոշման նախագծի ընդունմամբ կապահովվի ՀՀ պաշտպանության նախարարության բնականոն գործունեությունը։

4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության և «Ճանապարհային դեպարտամենտ» հիմնադրամի կողմից:
5. Ակնկալվող արդյունքը
ՀՀ տարածքում ճանապարհային ցանցի բարելավում և անվտանգ երթևեկության ապահովում, Ճանապարհների ծածկի որակի և փոխադրումների արդյունավետության բարելավում (ասֆալտապատ ավտոմոբիլային ճանապարհների տոկոսային կշռի ավելացում), ճանապարհների վիճակով պայմանավորված պատահարների նվազում, ինչպես նաև ՀՀ պաշտպանության նախարարության բնականոն գործունեության ապահովում։
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջանում, իսկ ՀՀ տարածքային կառավարման և ենթակառուցվածքների նախարության ծախսերը նվազում են և ՀՀ պաշտպանության նախարարության ծախսերն ավելանում են 3,032,320.2 հազար դրամով:
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack]Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
Նախագծի ընդունումը բխում է կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
